ՀԻՄՆԱՎՈՐՈՒՄ
<<ԱՐՏԱԴՐԱՏԵՍԱԿՆԵՐԻ ՀԱՄԱՐ ԱՐՏԱԴՐՈՂԻ (ՆԵՐԿՐՈՂԻ) ՊԱՏԱՍԽԱՆԱՏՎՈՒԹՅԱՆ ԸՆԴԼԱՅՆՄԱՆ ՀԱՄԱԿԱՐԳԵՐԻ ՆԵՐԴՐՄԱՆ ՀԱՅԵՑԱԿԱՐԳԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ
1. Ընթացիկ իրավիճակը և իրավական ակտի ընդունման անհրաժեշտությունը
<<Արտադրատեսակների համար արտադրողի (ներկրողի) պատասխանատվության ընդլայնման համակարգերի ներդրման հայեցակարգին հավանություն տալու մասին>> Հայաստանի Հանրապետության կառավարության արձանագրային որոշման նխագիծը մշակվել է ՀՀ կառավարության 2013 թվականի նոյեմբերի 14-ի N 47 արձանագրային որոշմամբ հավանության արժանացած բնապահպանության ոլորտի նորարարական ֆինանսա​տնտեսական մեխանիզմների ստեղծման հայեցա​կար​գից բխող խնդիրների իրականացման  միջոցառումների ծրագրի 6-րդ կետի կատարման շրջանակներում: 

Նախագծի ընդունման անհրաժեշտությունը պայմանավորված է այն հանգամանքով, որ Հայաստանի համար շարունակում են արդիական մնալ վտանգավոր թափոնների էկոլոգիապես անվտանգ գործածության հիմնախնդիրները, քանի որ դեռևս լուծված չեն այդ թափոնների էկոլոգիապես անվտանգ եղանակով հեռացման, վնասազերծման և ոչնչացման հարցերը: 
Ներկայումս Հայաստանում գործում են գործածությունից դուրս եկած շրջակա միջավայրին վնաս պատճառող արտադրանքի (ապրանքների) գծով թափոնների վերամշակում, հավաքում, պահում իրականացնող լիցենզավորված 10  կազմակերպություն, որոնցից` 2-ը զբաղվում են բանեցված անվադողերի վերամշակմամբ, մյուս 2-ը` օգտագործված կապարային կուտակիչների (կապարաթթվային մարտկոցների) ընդունում և  պահեստավորում` հետագայում վերամշակող կամ արտահանող կազմակերպություններին վաճառելու գործառույթներով:

	
	Կազմակերպության անվանումը
	Գործունեությունը

	1.
	<<Մոբիլ-Թիվի>> ՍՊԸ 
	Բանեցված անվադողերի վերամշակում, որի արդյունքում ստացված երկրորդային հումքն օգտագործվում է ռետինատեխնիկական իրերի արտադրությունում

	2.
	<<ԱՄ-ԷՍԿԱ>> ՍՊԸ  
	Բանեցված անվադողերի պիրոլիտիկ վերամշակում, որի արդյունքում առաջացած սինթետիկ նավթամթերքը կարող է օգտագործվել բենզին և դիզելային վառելիք ստանալու նպատակով

	3.
	<<ԷԴՄԵՏ>> ՍՊԸ
	Օգտագործված կապարային կուտակիչների ընդունում և  պահեստավորում` հետագայում արտահանման նպատակով

	4.
	<<Մետէքսիմ>> ՍՊԸ


	Բանեցված կապարաթթվային մարտկոցների ընդունում և պահեստավորում` հետագայում վերամշակող կամ արտահանող կազմակերպություններին վաճառելու նպատակով 


	     Պատուհան 1. Քաղվածք  <<ԱՄ-Էսկա>> ՍՊԸ –ի ՀՀ կառավարություն և ՀՀ բնապահպանության նախարարություն  ներկայացված գրություններից`
        <<ԱՄ-Էսկա>> ՍՊԸ-ն ՀՀ կառավարության 2014թ. հուլիսի 3-ի թիվ 667-Ա որոշման հիման վրա 14 հուլիսի 2014թ.-ին տրամադրված ՀՀ-ում վտանգավոր թափոնների վերամշակման, վնասազերծման, պահման, փոխադրման և տեղադրման գործունեության թիվ 11 լիցենզիայի հիման վրա ՀՀ Կոտայքի մարզ, ք. Աբովյանում իրականացնում է օգտագործված և ոչ պիտանի անվադողերի վերամշակում, աշխարհում հայտնի պիրոլիտիկ եղանակով, որը էկոլոգիապես անվնաս է նաև անթափոն:


     Վերոնշյալ թափոնի հավաքագրումը, պահումը կատարվում է բացառապես ընկերության ուժերով և միջոցներով՝ Երևան քաղաքի ավելի քան 380 կետերից, ինչպես նաև Հրազդան, Չարենցավան, Աբովյան, Եղվարդ, Աշտարակ, Արմավիր, Էջմիածին, Մասիս, Արտաշատ, Գառնի համայնքներից, օրական 4000–ից 5000կգ:



        Համաձայն ՀՀ թափոնների մասին օրենքի, թափոն հանդիսացող անվադողերը արգելված է տեղադրել աղբավայրերում և պետք  է պահվեն հատուկ տարածքներում , բայց առօրյա իրավիճակը լրիվ այլ է՝ մեծ քանակությամբ անվադողեր ենք հավաքագրում  թե աղբավայրերից և թե աղբարկղերին հարող տարածքներից: Մեծ քանակությամբ անվադողերի կուտակում կա հանքարդյունաբերող  ընկերություններում, որոնք ժամանակի ընթացքում կամ այրվում են կամ էլ թափվում պոչամբարներ:



Թափոնների կառավարման համար հարկավոր են ներդրումներ, սակայն Հայաստանի Հանրապետությունում գործունեություն ծավալող բանկերը <<ԱՄ-Էսկա>> ՍՊԸ գործունեությունը համարում են ռիսկային և վարկավորում չեն իրականացնում: Ընկերությունը չի օգտվում նաև օրենքով սահմանված տարբեր արտոնություններից, ինչը խոչընդոտ է հանդիսանում ընկերության գործունեության զարգացմանը:



Ներկայումս հասունացել է գործածությունից դուրս եկած շրջակա միջավայրի վնաս պատճառող արտադրանքի (ապրանքների) օգտահանման նպատակով <<Արտադրողի պատասխանատվության ընդլայնման>> սկզբունքի ներդրումը: Ինչպես ցույց է տալիս արտասահմանյան փորձը, <<Արտադրողի պատասխանատվության ընդլայնման>> սկզբունքի չկիրառման դեպքում ֆինանասական բեռը մեծ մասամբ ընկած է կոնկրետ արտադրանքի գնորդի և հիմնականում պետության վրա, որը այնքան էլ ճիշտ չէ:


Նշված հիմնախնդիրների լուծումը պահանջում է նոր (միջազգային լավագույն փորձի վրա հիմնված) մոտեցումների կիրառում, որոնցից է շրջակա միջավայրին վնաս պատճառող արտադրատեսակների (ապրանքների) համար արտադրողի (ներկրողի) պատասխանատվության ընդլայնման համակարգը:
2. Առաջարկվող կարգավորման բնույթը


Սույն արձանագրային որոշման նախագծով նախատեսվում է`
· հստակեցնել վտանգավոր արտադրատեսակների (ապրանքատեսակների) էկոլոգիապես արդյունավետ օգտահանման և /կամ/ վնասազերծման համակարգի ներդրման համար անհրաժեշտ բնապահպանական քաղաքականության հիմնական խնդիրները,
· նախադրյալներ ստեղծել արտադրողի (ներկրողի) պատասխանատվության ընդլայնման համակարգի ներդրման համար, որի հիմքում ընկած է այնպիսի կառավարման  ռազմավարություն, համաձայն որի գործածությունից դուրս եկած շրջակա միջավայրին վնաս պատճառող արտադրանք արտարողը (կամ ապրանք ներկրողը) հենց արտադրության (կամ ներմուծման) նախնական փուլում նախատեսում է այդ արտադրանքի (ապրանքի)  օգտագործման վերջնական փուլում առաջացող բնապահպանական հետևանքները կանխարգելող միջոցառումներ, վարչական և ֆինանսական պատասխանատվություն է կրում բացասական այդ հետևանքների վերացման համար,
· ապահովել վտագավոր արտադրատեսակների (ապրանքատեսակների) էկոլոգիապես արդյունավետ օգտահանման և /կամ/ վնասազերծման համակարգի ներդրման իրավական հենքը:
3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը

Նախագծի փաթեթը մշակվել է ՀՀ բնապահպանության նախարարության աշխատակազմի բնապահպանական ռազմավարական ծրագրերի ու մոնիթորինգի վարչության կողմից:

4. Ակնկալվող արդյունքը

Արտադրողի (ներկրողի) պատասխանատվության ընդլայնման համակարգի ներդրման համար անհրաժեշտ իրավական հենքի նախադրյալների ստեղծում, որը կապահովի <<Գործածությունից դուրս եկած շրջակա միջավայրին վնաս պատճառող արտադրանքի (ապրանքների) գիտակից կառավարման համակարգի>> նեդրումը Հայաստանում, որով կապահովվի այդ ոլորտի գծով առաջացող թափոնների արդյունավետ կառավարումը և օրեցօր աճող բնապահպանական հիմնախնդիրների լուծումը:
ՏԵՂԵԿԱՆՔ 

<<ԱՐՏԱԴՐԱՏԵՍԱԿՆԵՐԻ ՀԱՄԱՐ ԱՐՏԱԴՐՈՂԻ (ՆԵՐԿՐՈՂԻ) ՊԱՏԱՍԽԱՆԱՏՎՈՒԹՅԱՆ ԸՆԴԼԱՅՆՄԱՆ ՀԱՄԱԿԱՐԳԵՐԻ ՆԵՐԴՐՄԱՆ ՀԱՅԵՑԱԿԱՐԳԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

        Որոշման նախագծի ընդունման կապակցությամբ այլ նորմատիվ իրավական ակտերի ընդունման անհրաժեշտությունը բացակայում է:

ՏԵՂԵԿԱՆՔ

<<ԱՐՏԱԴՐԱՏԵՍԱԿՆԵՐԻ ՀԱՄԱՐ ԱՐՏԱԴՐՈՂԻ (ՆԵՐԿՐՈՂԻ) ՊԱՏԱՍԽԱՆԱՏՎՈՒԹՅԱՆ ԸՆԴԼԱՅՆՄԱՆ ՀԱՄԱԿԱՐԳԵՐԻ ՆԵՐԴՐՄԱՆ ՀԱՅԵՑԱԿԱՐԳԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ  և ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

 Որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների  և ծախսերի էական ավելացում կամ նվազեցում չի նախատեսվում: 

